
Bozenu Rasmussen

23. OKTOBER 2020

Alt stendur opið um borgarstjóra í Havn

Fólk, sum verða biðin um at fara í sóttar­
hald, skulu ikki longur sita í 14 dagar, sigur 
Heilsumálaráðið. 

Heilsumyndugleikarnir eru nú komnir 
til ta niðurstøðu, at tað er ikki neyðugt at 
sita í sóttarhaldi í 14 dagar í samband við 
koronu.

Sostatt skulu tey, sum verða biðin um at 
fara í sóttarhald, verða í sóttahaldi í 10 dagar 
ístaðin fyri 14 dagar, sum higartil.

Eingin verður kortini loystur úr 
sóttarhaldinum fyrr enn tey ikki hava havt 
nøkur sjúkutekin í trý samdøgur, sigur 
Heilsumálaráðið.

Men hava myndugleikarnir heitt á fólk 
um at fara í sóttarhald, verður tað framvegis 
mælt til, at tey lata seg kanna um aftur 
tann sætta dagin, men hóast tann royndin 
er negativ, skulu fólk kortini halda fram í 
sóttarhaldinum til 10 dagar eru farnir.

Tær nýggju reglurnar eru eisini galdandi 
fyri tey, sum longu eru í sóttarhaldi.

Fólk, sum koma úr einum landi, sum er 
hart rakt av koronu, eiga at lata seg kanna 
um aftur, tá ið tey hava verið her í seks daga 
– og tey eiga at vísa eitt serligt varsemi teir 
fyrstu 14 dagarnar eftir at tey eru komin. 
Serliga skulu tey hugsa um at halda seg 
minst ein – tveir metrar frá fólki og at vaska 
sær væl og ofta um hendurnar, ella at 

Tíðin í sóttarhaldi 
verður nú stytt

Bozena Rasmussen heldur áfram at viðgera 
Landsfelag Pensjónista, sum var tað eitt 
vanligt limafelag.

Landsfelag Pensjónista er ikki eitt vanligt 
limafelag. Tað er eitt meginfelag.

Limir í Landsfelag Pensjónista eru tey 16 
limafeløgini, sum eru at finna kring landið. 
Ongir einstaklingar eru limir í Landsfelag 
Pensjónista.

Men ólíkt viðurskiftunum í øðrum meg­
infeløgum hava limafeløgini í Landsfelag 
Pensjónista latið frá sær – delegerað – 
nøkur væl lýst rættindi til limir teirra. 
Hesi rættindi eru í samband við aðalfund 
landsfelagsins og hava í mong ár verið út­
greinað í § 7 í viðtøkunum. Fram til 2002 
fevndu hesi rættindi  um møtirætt og tal­
irætt á aðalfundi. Í 2002 fingu limirnir í 
limafeløgunum eisini atkvøðurætt á aðal­
fundi í landsfelagnum, sum vald umboð fyri 
limafeløgini áður høvdu havt.

Síðan 2002 hevur setningurin í § 7, har 
limafeløgini lata frá sær – delegera – áv­
ís rættindi til limir teirra, ljóðað soleiðis: 
”Rætt til at møta á aðalfundi við talurætti og 
atkvøðurætti hava allir limir í limafeløgun­
um.” Hetta er greið tala, einki er at misskilja. 
Limafeløgini hava ikki latið frá sær upp­

skotsrættin. Setningurin í § 3, sum Bozena 
Rasmussen heingir seg í, gav  onga meining, 
har hann stóð, tí § 3 snýr seg um viðurskiftini 
millum limafeløgini og landsfelagið – ikki 
um rættindi hjá limunum í limafeløgunum 
mótvegis landsfelagnum. Soleiðis sum 
Bozena Rasmussen tulkar setningin, er hann 
eisini í andsøgn til púra greiðu ásetingina í § 
7. M.a. av teirri orsøk varð setningurin tikin 
burtur úr viðtøkunum á eykaaðalfundi 19. 
oktober 2019.

Men limafeløgini hava latið frá sær til 
sínar limir bæði møtirætt, talirætt og at­
kvøðurætt á aðalfundi landsfelagsins. Upp­
skotsrætturin er næstan tað einasta, tey 
hava eftir. Um so er, at limafeløgini eisini 
skuldu havt ætlanir um at avreiða fleiri 
rættindi, eitt nú uppskotsrættin, eiga tey at 
gera tað við líka so greiðum orðum, sum tey, 
ið longu standa í § 7. Í hvussu so er ber ikki 
til at loyva tilvildarligum nevndarlimum í 
landsfelagnum at ræna rættindi frá lima­
feløgunum við mistulkingum av ivasomum 
setningum í viðtøkunum.

Eg kenni ikki onnur meginfeløg, har 
limafeløgini hava latið frá sær so víðgongd 
rættindi til limir sínar. Í MEGD, har Boz­
ena Rasmussen sjálv er forkvinna í einum 
av limafeløgunum, sleppa limirnir í lima­
feløgunum t.d. hvørki at seta fram uppskot  
ella at atkvøða á aðalfundi, sum tað sæst í 
viðtøkunum hjá MEGD. Hetta hava lima­
feløgini síni valdu umboð at taka sær av.

Arne Thorsteinsson

Nakað av kjaki hevur verið, hvørt tað 
er rætt, at politiskir flokkar stilla upp 
til kommunuval. Ført hevur verið 
fram, at flokspolitikkur órógvar, og at 
betri er við »ópolitiskum« listum.

Í ein ávísan mun ber til at skilja tað, 
tí summir flokkar fáa illa sín flokspoli­
tikk at passa inn í kommunupolitisku 
myndina. Eitt nú stríðið um stjórnar­
viðurskifti okkara. 

Hinvegin kunnu fólk skjótt koma på 
herrens mark, tá eingin politisk skrá er 
hjá listunum – sum ofta bara eru ein í 
tali. Tá kundi tú tað sama valt einstak­
lingar, tí so fekst tú tann bara tann 
valdan, tú valdi, og ikki onkran annan 
á listanum, sum tú ikki ert samdur við.

Men í høvuðsstaðnum hevur hetta 
sjónarmið ongantíð havt fastatøkur. 
Kanska tí talan er um størri kommunu, 

har lættari verður at fyriskipa, tá talan 
er um etableraðar flokkar við floks­
skráum og organisatiónum aftanfyri.

Greitt er tó, at fólk velja ymist frá 
býráðsvali í Havn til løgtingsval, tó at 
rákið kann vera tað sama.

Av teimum 79 sum bjóða seg fram 
eru tað bara trý valevni, sum vilja vera 
uttan fyri politisku skipanina. Og tó. 
Teir sum hava stillað upp uttanflokka 
eru menn úr Miðflokkinum, sum hev­
ur gjørt av ikki at stilla upp til býráðs­
val í Havn, ein avgerð, sum tað kanska 
ikki er full semja um í Miðflokkinum.

Gáttin er høg at koma inn í Tórs­
havnar býráð. Tí ber til at siga við 
rímuligari vissu, at smáu flokkarnir og 
smølu listarnir hava ikki ein livandi 
kjans at fáa umboð valt. Tú skalt hava 
út við 900 atkvøður, fyri at fáa umboð 

valt í Tórshavnar býráð.
Seinast kostaði síðsti býráðssessurin 

829,5 atkvøður. Framsókn og Sam­
bandsflokkurin eru minstu flokkar í 
Tórshavnar býráð. Teir hava ein sess í 
part og ávikavist 9,9 og 9 prosent av at­
kvøðunum.

Spenningurin er hesaferð um borg­
arstjóran. Onkur heldur, at stríðið 
stendur millum Anniku Olsen úr Fólk­
aflokkinum og Heðin Mortensen úr 
Javnaðarflokkinum. Men so er ikki. Tí 
her er alt upp á spæl og nógvir knívar á 
lofti náttina eftir valið. Tann einasti, 
sum kann kenna seg tryggan, er tann, 
sum kann telja upp í sejy á egnum lista. 
Annars stendur alt opið


